
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᑭᒡᒐᖅᑐᐃᔩᑦ ᓄᓇᕗᑦ ᒐᕙᒪᖓᓂ, ᐊᕙᑎᓕᕆᔨᒃᑯᑦ (DOE) ᐃᓚᒋᔭᐅᓪᓗᓂ ᒥᑦᔅ ᑳᒻᐳᓪ, ᑭᕙᓪᓕᕐᒥ 

ᐊᕕᒃᑐᖅᓯᒪᔪᓂ ᓂᕐᔪᑎᓂᒃ ᖃᐅᔨᓴᖅᑎ, ᐊᒻᒪ ᑮᓇᓐ ᓕᓐᑎᐅᓪ, ᓂᕐᔪᑎᓂᒃ ᖃᐅᔨᓴᖅᑎ, 

ᐅᖄᓚᐅᑎᒃᑯᑦ ᑲᑎᒪᑎᑦᑎᓚᐅᖅᑐᖅ ᐊᖑᓇᓱᒃᑐᓕᕆᔨᒃᑯᓐᓂᑦ (HTOs) ᑲᖏᖅᖠᓂᕐᒥ, ᓇᐅᔮᓂ, 

ᐊᒻᒪ ᓴᓪᓕᕐᒥ ᐊᒻᒪᓗ ᐅᐸᒍᑎᑲᐅᑎᒋᓯᒪᔪᓂ ᐅᖃᖃᑎᖃᕐᓂᕐᒥᒃ ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᓐᓂᑦ, 

ᓯᑎᐱᕆ 23-ᓗ 30-ᓗ, 2019 ᐊᑯᓐᓂᖓᓂ.  ᐱᔾᔪᑎᒋᔭᖏᑦ ᑖᒃᑯᐊ ᐅᖃᖃᑎᒌᖕᓂᐅᔪᑦ 

ᕿᒥᕐᕈᓂᕐᒧᑦ ᖃᓄᐃᓕᖓᓂᕆᔭᐅᔪᓂ ᑭᕙᓪᓕᕐᒥ MX-10 ᐊᒻᒪ MX-13 ᐅᒥᖕᒪᐃᑦ ᐅᓄᕐᓂᖏᓐᓂᒃ 

ᐃᑲᔪᖅᓱᖅᑕᐅᔪᒪᓗᑎᒡᓗ ᐊᕙᑎᓕᕆᔨᒃᑯᓐᓂᑦ ᐊᖏᒡᓕᒋᐊᖁᔨᓂᕐᒧᑦ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ (TAH) ᑭᕙᓪᓕᕐᒥ ᐅᐊᖕᓇᖅᐸᓯᐊᓂ ᐅᒥᖕᒪᖕᓂᒃ (MX-10−ᒥ) 90-ᓂᑦ 95-

ᓄᑦ ᐅᒥᖕᒪᖕᓂᒃ, ᐱᓯᒪᐃᓐᓇᖁᔨᓪᓗᑎᒡᓗ ᑭᕙᓪᓕᕐᒥ ᕿᑎᖅᐸᓯᐊᓂ ᐅᒥᖕᒪᖕᓂᒃ (MX-13) 

ᖃᓄᐃᓕᖓᓂᖏᓐᓂᒃ (ᐊᓯᔾᔨᑏᑦᑐᖅ) 182−ᓄᑦ ᐅᒥᖕᒪᖕᓄᑦ.    

ᐅᖃᖃᑎᖃᖅᑐᖃᕋᓱᓚᐅᕋᓗᐊᖅᑐᖅ ᑭᕙᓪᓕᕐᒥ ᐊᖑᓇᓱᒃᑐᓕᕆᔨᓂᒃ, ᑭᓯᐊᓂᓕ ᐅᖄᓚᐅᑎᒃᑯᑦ 

ᑲᑎᒪᓃᑦ ᖃᒪᓂ'ᑐᐊᕐᒥ ᑎᑭᕋᕐᔪᐊᕐᒥᓗ ᑭᖑᕙᕆᐊᖅᑕᐅᔭᕆᐊᖃᓚᐅᖅᑐᑦ 

ᐱᖏᖕᓇᖅᑐᓕᕆᓂᖏᓐᓄᑦ ᖃᒪᓂ'ᑐᐊᕐᒥ, ᑲᑎᒪᒋᐊᕈᓐᓇᕐᓂᕐᒧᑦ ᓈᒻᒪᒃᓯᔪᓐᓇᙱᓐᓂᖏᓐᓄᑦ 

ᑎᑭᕋᕐᔪᐊᕐᒥ.  ᖃᐅᔨᒋᐊᕐᕕᒋᑲᑕᒐᓱᓚᐅᕋᓗᐊᖅᖢᑎᒍᑦ ᐃᒡᓗᓕᒑᕐᔪᖕᒥ ᐊᖑᓇᓱᒃᑐᓕᕆᔨᒃᑯᑦ 

ᑕᒪᐃᓐᓂᒃ ᐅᖄᓚᐅᑎᒃᑯᑦ ᐃᑭᐊᖅᑭᕕᒃᑯᓪᓗ, ᓱᓕ ᐅᑎᕐᕕᐅᓚᐅᙱᑦᑐᒍᑦ.  ᐅᖄᓚᐅᑎᒃᑰᖅᑐᓕᒫᑦ 

ᑲᔪᓯᑎᑕᐅᓚᐅᖅᑐᑦ ᑐᓂᐅᖅᑲᖅᑕᐅᓂᒃᑯᑦ ᑕᒪᐃᓐᓂᒃ ᐅᒥᖕᒪᖕᓄᑦ ᖃᐅᔨᓴᖅᑕᐅᓂᕐᒧᑦ 

ᐅᓂᒃᑳᓕᐅᕐᓂᒃᑯᑦ ᐱᓇᓱᐊᕈᓯᑦ ᑎᓴᒪᑦ ᐱᒋᐊᓚᐅᙱᓐᓂᖏᓐᓂᒃ ᐅᖄᓚᐅᑎᒃᑯᑦ ᐅᖃᖃᑎᒌᖕᓂᒃᑯᑦ.  

ᖃᒪᓂ'ᑐᐊᕐᒥ ᑎᑭᕋᕐᔪᐊᕐᒥᓗ ᐊᖑᓇᓱᒃᑯᓕᕆᔨᖏᓐᓂᒃ, ᑕᒪᐃᓐᓂᒃ ᐊᖑᓇᓱᒃᑐᓕᕆᔩᑦ 

ᓇᓗᓇᐃᖅᓯᓚᐅᖅᑐᑦ ᐅᓂᒃᑳᓕᐊᖑᔪᑦ ᐊᒥᒐᙱᓐᓂᖏᓐᓂᒃ ᑭᖑᓪᓕᐹᖅᓯᐅᑎᖏᑦ 

ᐋᖅᑭᒃᑕᐅᕙᓪᓕᐊᑎᓪᓗᒋᑦ ᐃᑲᔪᖅᓱᐃᓂᕐᒧᑦ ᓄᓇᕗᑦ ᒐᕙᒪᖓᓂ ᐊᑐᓕᖁᔭᐅᓯᒪᔪᑦ 

ᖃᓄᐃᓕᖓᓂᖏᓐᓄᑦ MX-13-u (ᑭᕙᓪᓕᕐᒥ ᕿᑎᖅᐸᓯᐊᓂ ᐅᒥᖕᒪᖕᓂᒃ), 

ᐊᖏᒡᓕᒋᐊᖅᑎᑦᑎᓂᕐᒥᒡᓗ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᑭᕙᓪᓕᕐᒥ ᐅᐊᖕᓇᖅᐸᓯᐊᓂ 

ᐅᒥᖕᒪᖏᓐᓂᒃ (MX-10−ᒥ) 90-ᓂᒃ 95-ᓄᑦ ᐅᒥᖕᒪᖕᓂᒃ.  ᐱᓇᓱᐊᕈᓯᕐᒥ 

ᑐᓴᖃᑎᒌᖕᓂᖃᓚᐅᖅᑎᓪᓗᒋᑦ ᐅᖄᓚᐅᑎᒃᑯᑦ, ᓄᓇᕗᑦ ᒐᕙᒪᖓ ᑎᑭᕝᕕᐅᓚᐅᖅᑐᑦ ᐃᑲᔪᖅᓱᐃᔪᓂ 

ᑎᑎᖅᑲᖁᑎᓂᒃ, ᐃᑲᔪᖅᓱᐃᔪᓂ ᓄᓇᕗᑦ ᒐᕙᒪᖓᓂ ᐱᓯᒪᐃᓐᓇᖁᔨᓂᕐᒥᒃ MX-13 

ᖃᓄᐃᓕᖓᓂᖏᓐᓂᒃ, ᐊᖏᒡᓕᒋᐊᖅᑎᓪᓗᒋᓪᓗ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ MX-10-ᒥ 90-

ᓂᒃ 95-ᓄᑦ ᐅᒥᖕᒪᖕᓂᑦ, ᐊᑐᓂ ᑖᒃᑯᓇᖓᑦ ᐊᕐᕕᐊᑦ ᐊᖑᓇᓱᒃᑐᓕᕆᔨᒃᑯᓐᓂᑦ, ᑲᖏᖅᖠᓂᖅ 

ᐊᖑᓇᓱᒃᑐᓕᕆᔨᒃᑯᓐᓂᑦ, ᓇᐅᔮᓂ ᐊᖑᓇᓱᒃᑐᓕᕆᔨᒃᑯᓐᓂᑦ, ᖃᒪᓂ'ᑐᐊᖅ ᐊᖑᓇᓱᒃᑐᓕᕆᔨᒃᑯᓐᓂᑦ, 

ᓴᓪᓕᖅ ᐊᖑᓇᓱᒃᑐᓕᕆᔨᒃᑯᓐᓂᑦ, ᐊᒻᒪ ᑎᑭᕋᕐᔪᐊᖅ ᐊᖑᓇᓱᒃᑐᓕᕆᔨᒃᑯᓐᓂᑦ.  

1.0  ᐅᓂᒃᑳᑉ ᐱᔾᔪᑖ ᐋᖅᑭᒃᓯᒪᓂᖓᓗ 

ᑖᓐᓇ ᐅᓂᒃᑲᐅᓯᖅ ᑐᕌᖓᕗᑦ ᑲᑎᑎᕆᔪᒪᓪᓗᓂ ᓇᐃᒡᓕᒋᐊᖅᓯᔪᒪᓪᓗᓂᓗ ᐅᖃᐅᓯᐅᓯᒪᔪᓂᒃ, 

ᐊᐱᖅᑯᑎᒃᓴᓂᒃ, ᐃᓱᒫᓘᑕᐅᔪᓂᒃ ᖃᓄᐃᓕᐅᖁᔭᐅᓯᒪᔪᓂᒡᓗ ᐱᑎᑕᐅᓯᒪᔪᓂᒃ 

ᐊᖑᓇᓱᒃᑐᓕᕆᔨᓂᑦ ᑭᐅᓯᓪᓗᑎᒃ ᐅᓂᒃᑲᐅᓯᐅᓯᒪᔪᓄᑦ ᐆᒧᖓ ᒥᑦᔅ ᑳᒻᐳᓪ, ᑭᕙᓪᓕᕐᒥᐅᓂ 

ᐆᒪᔪᓕᕆᔨ ᓄᓇᕗᑦ ᒐᕙᒪᒃᑯᖏᓐᓂ.  ᐅᑯᐊ ᓄᓇᓖᑦ ᐅᖃᖃᑎᒋᔭᐅᓚᐅᖅᐳᑦ ᓯᑎᐱᕆ 23-ᒥᑦ 

26-ᒧᑦ, 2019  

 ᓇᐅᔮᑦ − ᓯᑎᐱᕆ 23, 2019 

 ᐊᕐᕕᐊᑦ − ᓯᑎᐱᕆ 24, 2019 

 ᑲᖏᖅᖠᓂᖅ − ᓯᑎᐱᕆ 25, 2019 

 ᓴᓪᓕᖅ − ᓯᑎᐱᕆ 26, 2019 

 ᑎᑭᕋᕐᔪᐊᖅ − ᓯᑎᐱᕆ 30, 2019 

**ᐅᖄᓚᐅᑎᒃᑯᑦ ᑲᑎᒪᓂᖅ ᖃᒪᓂ'ᑐᐊᕐᒧᑦ ᐃᓂᒃᓴᓕᐊᖑᓯᒪᔪᖅ ᓯᑎᐱᕆ 24-ᒧᑦ, 

ᓄᖅᑲᖅᑎᑕᐅᓯᒪᔪᖅ ᐃᓗᕕᖅᓯᐅᕐᓂᕐᒧᑦ ᐊᒻᒪ ᐱᖏᖕᓇᖅᑐᓕᕆᓂᕐᒧᑦ.** 

**ᐅᖄᓚᐅᑎᒃᑯᑦ ᑲᑎᒪᓃᑦ ᑎᑭᕋᕐᔪᐊᕐᒥ ᐃᓂᒃᓴᓕᐅᖅᑕᐅᔪᑦ ᓯᑎᐱᕆ 30-ᒧᑦ, ᑲᑎᒪᓂᖅ 

ᓄᖅᑲᖅᑎᑕᐅᔪᖅ ᑲᑎᒪᔩᑦ ᐅᐸᒍᑎᓂᑭᓐᓂᖏᓐᓄᑦ.** 

 

2.0  ᑐᓴᕋᓱᖕᓂᖕᒧᑦ ᑕᑯᓇᒃᑕᐅᔪᒧᑦ ᐱᔾᔪᑖ 

ᐱᔾᔪᑎᒋᔭᖏᑦ ᑖᒃᑯᐊ ᐅᖃᖃᑎᒌᖕᓂᐅᔪᑦ ᕿᒥᕐᕈᓂᕐᒧᑦ ᖃᓄᐃᓕᖓᓂᕆᔭᐅᔪᓂ ᑭᕙᓪᓕᕐᒥ MX-10 

ᐊᒻᒪ MX-13 ᐅᒥᖕᒪᐃᑦ ᐅᓄᕐᓂᖏᓐᓂᒃ ᐃᑲᔪᖅᓱᖅᑕᐅᔪᒪᓗᑎᒡᓗ ᓄᓇᕗᑦ ᒐᕙᒪᒃᑯᓐᓂ 

ᐱᓯᒪᐃᓐᓇᖁᔨᓪᓗᑎᒡᓗ ᑭᕙᓪᓕᕐᒥ ᕿᑎᖅᐸᓯᐊᓂ ᐅᒥᖕᒪᖕᓂᒃ ᑭᕙᓪᓕᕐᒥ ᐅᐊᖕᓇᖅᐸᓯᐊᓂ 

ᐅᒥᖕᒪᖕᓂᒃ (MX-13−ᒥ) ᖃᓄᐃᓕᖓᓂᖏᓐᓂᒃ (ᐊᓯᔾᔨᙱᑦᑐᖅ) 182−ᓄᑦ ᐅᒥᖕᒪᖕᓄᑦ 

ᐅᓄᖅᓯᒋᐊᖅᑎᓪᓗᒋᓪᓗ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᑖᒃᑯᓇᖓᑦ ᑭᕙᓪᓕᕐᒥ ᐅᐊᖕᓇᖅᐸᓯᐊᓂ 

ᐅᒥᖕᒪᖕᓂᒃ (MX-10−ᒥ) 90-ᓂᑦ 95-ᓄᑦ ᐅᒥᖕᒪᖕᓂᒃ ᐊᓯᖏᓪᓗ ᐊᐅᓚᑦᑎᔾᔪᑕᐅᔪᑦ 

ᐊᓯᔾᔨᖅᓯᒪᙱᓪᓗᑎᒃ.   

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ 

ᑲᑎᒪᓂᐅᔪᑦ ᐱᓕᕆᐊᖑᓂᐊᖅᑐᑦ ᐅᖄᓚᐅᑎᒃᑯᑦ ᑲᔪᓯᑎᑕᐅᓚᐅᖅᑐᑦ ᑐᓂᐅᖅᑲᖅᑕᐅᓂᒃᑯᑦ  

ᑖᒃᑯᓇᖓᑦ ᖃᐅᔨᓴᖅᑕᐅᔪᑦ ᐅᓂᒃᑳᓕᐊᖏᓐᓂᒃ ᐱᓇᓱᐊᕈᓯᑦ ᑎᓴᒪᑦ ᐱᒋᐊᓚᐅᙱᓐᓂᖓᓂ.  

ᑲᑎᒪᓂᓕᒫᑦ ᐱᒋᐊᕐᓂᖃᓚᐅᖅᑐᑦ ᐅᖃᓪᓚᒃᖢᑎᒃ ᕿᒥᕐᕈᓂᒃᑯᑦ ᑖᒃᑯᓇᖓᑦ MX-13 ᐊᒻᒪ MX-10 

ᖃᐅᔨᓴᖅᑕᐅᓂᖏᑦᑕ ᓴᖅᑭᓐᓂᖏᓐᓂᒃ, ᐱᐊᓂᒍᑎᖃᖅᖢᑎᒡᓗ ᕿᒥᕐᕈᓂᕐᒥᒃ ᓄᓇᕗᑦ ᒐᕙᒪᖓᑕ 

ᐊᑐᓕᖁᓯᒪᔭᖏᓐᓂᒃ ᒪᓕᒃᖢᑎᒃ ᖃᐅᔨᓴᖅᑕᐅᓂᕐᒧᑦ ᓇᓂᔭᐅᔪᓂ.  ᑖᒃᑯᓇᓂ 

ᐅᖃᓪᓚᒋᐊᖅᑐᖅᓯᒪᔪᓂ, ᐊᑐᐃᓐᓇᐅᑎᑕᐅᓚᐅᖅᑐᑦ ᐊᐱᖅᑯᑎᒃᓴᓄᑦ, ᐅᖃᐅᓯᐅᔪᒪᔪᓄᑦ 

ᐃᓱᒪᒋᔭᐅᔪᓄᓪᓗ.  ᐃᒻᒪᖄ, ᐊᑐᓂ ᑲᑎᒪᓂᐅᔪᑦ ᐃᑲᕐᕋᐅᑉ ᑐᖔᓂ (45 ᑎᑦᑕᑯᓗᐃᑦ) 

ᐃᑲᕐᕋᓕᒫᒧᑦ ᐱᐊᓂᒐᓱᓚᐅᖅᑐᑦ.   

ᐊᕙᑎᓕᕆᔨᒃᑯᑦ ᐅᖃᓪᓚᒋᐊᖅᑐᕐᓂᖏᑦᑕ ᖃᓄᐃᓕᖓᓂᖓ: 

 ᐱᑕᖃᕈᓐᓃᖅᐸᓪᓕᐊᑲᓴᓚᐅᖅᑎᓪᓗᒋᑦ 1900ᖏᓐᓂᑦ, ᐅᒥᖕᒪᐃᑦ ᐅᓄᖅᓯᕙᓪᓕᐊᑐᐃᓐᓇᖅᑐᑦ 

ᓇᒦᓐᓂᖏᑦ. 

 ᕿᑎᖅᐸᓯᐊᓂ ᑭᕙᓪᓕᕐᒥ ᐅᒥᖕᒪᐃᑦ ᐊᖑᓇᓱᒃᑕᐅᕙᖕᓂᖏᑦ (MX-13−ᒥ) 

ᐊᓯᔾᔨᐊᕐᔪᖕᓂᖃᓚᐅᖅᑐᑦ ᔪᓚᐃ 2012−ᒥ (ᒥᒃᓴᐅᓯᖅᑕᐅᓯᒪᔪᖅ = 4,506, 95% CI = +/- 

948), ᐊᒻᒪ ᔪᓚᐃ 2016 ᐊᑯᓐᓂᖏᓐᓂᒃ (ᒥᒃᓴᐅᓯᖅᑕᐅᓯᒪᔪᖅ = 4,437, 95% CI = +/- 

1,054).   ᐅᓄᕐᓂᖏᑦ ᓱᕐᕋᒃᐸᓪᓕᐊᖅᑰᔨᙱᓐᓂᖏᓐᓄᑦ ᐊᕙᑎᓕᕆᔨᒃᑯᑦ ᐊᓯᔾᔩᖁᔨᙱᑦᑐᑦ 

ᐊᐅᓚᑦᑎᔾᔪᑕᐅᔪᓂ ᒫᓐᓇᕈᔪᒃ.  

 ᓯᕗᓪᓕᖅᐹᖅ ᖃᐅᔨᓴᕈᑕᐅᔪᖅ ᐅᒥᖕᒪᖕᓂᒃ ᑭᕙᓪᓕᐅᑉ ᐅᐊᖕᓇᖓᓂ (MX-10−ᒥ) 

ᐱᓕᕆᐊᖑᓚᐅᖅᓯᒪᔪᖅ 1999−ᒥ, ᓇᓚᐅᑦᑖᖅᑕᐅᓯᒪᓪᓗᑎᒃ 1,522 ± 679 (95%−ᖓᓂ 

ᓇᓗᓇᙱᑦᑐᑦ ᖃᖓᒃᑰᕐᓂᕆᔭᖏᑦ).  

 ᐅᒥᖕᒪᐃᑦ ᐅᓄᕐᓂᖏᑦ (MX-10−ᒥ MX-13-ᒥᓗ) ᑭᕙᓪᓕᕐᒥ ᐅᓄᖅᓯᕙᓪᓕᐊᑐᐃᓐᓇᖅᑐᑦ 

ᐅᐊᖕᓇᖓᓂᑦ, ᐅᐊᖕᓇᕐᒥ, ᓂᒋᖅᐸᓯᖕᒥᓗ ᐊᕙᑎᑦ ᐊᕐᕌᒎᓕᖅᑐᑦ, ᒪᓕᒡᓗᒋᑦ ᐅᓄᕐᓂᖏᑦᑕ 

ᓇᐅᑦᑎᓱᖅᐸᓪᓕᐊᓂᖏᑦ. 

 ᐊᖑᓇᓱᒃᑏᑦ ᐊᕐᕕᐊᓂ, ᑎᑭᕋᕐᔪᐊᕐᒥ, ᑲᖏᖅᖠᓂᕐᒥ, ᐃᒡᓗᓕᒑᕐᔪᖕᒥ, ᐊᒻᒪ ᖃᒪᓂ'ᑐᐊᕐᒥ 

ᐅᖃᐅᓯᖃᖅᓯᒪᔪᑦ ᐅᓄᖅᓯᒋᐊᖅᓯᒪᓂᖏᓐᓂᒃ ᐅᒥᖕᒪᐃᑦ MX-10-ᒥ 

ᐅᓄᖅᓯᕙᓪᓕᐊᑐᐃᓐᓇᖅᖢᑎᒡᓗ ᐊᐅᓚᑦᑎᓂᕆᔭᐅᔪᓂ.  

 2008−ᒥ, ᐊᕐᕌᒎᑉ ᐃᓚᐃᓐᓇᖓᓂ ᐱᔪᓐᓇᐅᑎᖏ ᑭᒡᓕᖃᖅᑎᑕᐅᙱᓐᓂᖏᑦ (NQLs) 

ᐲᖅᑕᐅᓚᖅᓯᒪᔪᑦ ᐃᓚᖏᓪᓗ ᐊᑐᖅᑕᐅᓪᓗᑎᒃ ᐋᖅᑭᒃᓯᓂᕐᒧᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

(TAH) ᑭᕙᓪᓕᕐᒥ ᐅᒥᖕᒪᐃᑦ ᐅᓄᕐᓂᖏ ᐅᓄᖅᓯᕙᓪᓕᐊᓂᖏᓐᓄᑦ 3%-ᒥᑦ 5%−ᒧᑦ. 

 ᐅᐊᖕᓇᖅᐸᓯᐊᓂ ᑭᕙᓪᓕᕐᒥ ᐅᒥᖕᒪᐃᑦ ᐊᖑᓇᓱᒃᑕᐅᕙᖕᓂᖏᑦ (MX-10) ᒥᒃᓴᐅᓯᖅᑕᐅᓯᒪᓂᖏᑦ 

ᓇᓗᓇᐃᖅᓯᓯᒪᓚᐅᖅᑐᑦ ᐅᓄᖅᓯᕙᓪᓕᐊᓂᖏᓐᓂᒃ 2,341−ᓂᑦ (95% CI = +/- 545) 

ᐅᒥᖕᒪᖕᓂᒃ ᔪᓚᐃ 2012−ᒥ 3,239−ᓄᑦ (95% CI = +/- 1,050) ᐅᒥᖕᒪᖕᓂᒃ ᔪᓚᐃ 

2017−ᒥ, ᑕᒪᓐᓇ ᐅᓄᖅᓯᒋᐊᕐᓂᖓ ᓇᐃᓴᖅᑕᐅᓯᒪᔪᒃᑯᑦ ᐅᔾᔨᕐᓇᙱᒃᑲᓗᐊᖅᑎᓪᓗᒍ.  

ᖃᓄᐃᓕᕙᓪᓕᐊᓂᕆᔭᐅᔪᓂ ᖃᐅᔨᓴᖅᑕᐅᒃᑲᓐᓂᖅᑐᑦ ᖃᐅᔨᔾᔪᑕᐅᒃᑲᓐᓂᕈᓐᓇᕋᓱᒋᔭᐅᓪᓗᑎᒃ.  

ᐅᓄᖅᓯᕙᓪᓕᐊᓂᖓ ᐅᔾᔨᕐᓇᕐᓂᖃᙱᒃᑲᓗᐊᖅᑎᓪᓗᒍ, ᖃᓄᐃᓕᕙᓪᓕᐊᓂᕆᔭᖓᓄᑦ 

ᖃᐅᔨᓴᕐᓂᐅᔪᖅ ᓇᓗᓇᐃᖅᓯᓯᒪᒻᒪᕆᒃᑐᖅ ᐅᒥᖕᒪᐅᖃᑎᒌᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓂᒃ.   

ᐃᓚᒋᓪᓗᒍ, ᓄᕐᕋᐃᑦ ᐃᓚᐃᓐᓇᖏᑦ ᓴᖅᑭᔮᓚᐅᖅᑐᑦ ᐅᓄᖅᓯᕚᓪᓕᖅᖢᑎᒡᓗ 

ᖃᐅᔨᓴᖅᑕᐅᓂᕆᓚᐅᖅᑕᖏᓐᓂᒃ.  ᑕᒪᑐᒧᖓ ᐱᔾᔪᑕᐅᔪᒧᑦ ᐊᕙᑎᓕᕆᔨᒃᑯᑦ 

ᐊᖏᒡᓕᒋᐊᕌᕐᔪᖁᔨᓕᖅᑐᑦ MX-10−ᒥ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 90-ᓂᒃ 95-ᓄᑦ 

ᐅᒥᖕᒪᖕᓂᒃ. 

 ᐊᕙᑎᓕᕆᔨᒃᑯᑦ ᐱᓯᒪᐃᓐᓇᖁᔨᔪᑦ MX-13−ᒥ ᓂᕐᔪᑎᐅᖃᑎᒌᑦ ᖃᓄᐃᓕᖓᓕᕐᓂᖏᓐᓂᒃ 

(ᐊᐅᓚᑦᑎᔾᔪᑕᐅᔭᕆᐊᖃᙱᑦᑐᖅ).  ᒪᓕᒡᓗᑎᒃ ᖃᐅᔨᓴᕈᑕᐅᓵᖅᑐᓄᑦ ᓴᖅᑭᑦᑐᑦ, ᐊᕙᑎᓕᕆᔨᒃᑯᑦ 

ᐊᖏᒡᓕᒋᐊᖁᔨᔪᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ MX-10−ᒥ ᐅᒥᖕᒪᖕᓂᒃ 90-ᓂᒃ 95-ᓄᑦ 

ᐊᑐᑦᑎᐊᕐᓂᕐᒧᑦ, ᐊᐅᓚᑦᑎᓂᕐᒧᑦ, ᓂᕿᒃᓴᖃᑦᑎᐊᕐᓂᕐᒧᓪᓗ ᑭᕙᓪᓕᕐᒥ ᐃᓄᖕᓄᑦ. 

 

3.0 ᐅᓂᒃᑲᐅᓯᐅᔪᑦ ᓄᓇᓕᒃᑎᒍᑦ 

ᐊᖑᓇᓱᒃᑐᓕᕆᔨᒃᑯᑦ ᐅᖄᓚᐅᑎᒃᑯᑦ ᑲᑎᒪᓂᖓᑦ ᓇᐅᔮᓂ 

ᐅᒥᖕᒪᖕᓄᑦ ᐅᓂᒃᑲᐅᓰᑦ 

ᑲᑎᒪᓂᐅᑉ ᐅᓪᓗᖓ: ᓯᑎᐱᕆ 23, 2019 

ᐱᒋᐊᕐᕕᖓ: 6:45 

ᐅᐸᒍᑎᔪᑦ:  

- ᒥᑦᔅ ᑳᒻᐳ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᑮᓇᓐ ᓕᓐᑎᐅᓪ ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ 

- ᑖᓕ ᒪᓪᓕᒃ (ᓇᐅᔮᓂ ᐊᖑᓇᓱᒃᑐᓕᕆᔨᒃᑯᑦ) 

- ** ᐅᐸᒍᑎᖃᑦᑕᖅᑐᓕᕆᔭᕆᐊᖃᖅᑐᑦ** 

 

ᐅᖃᓪᓚᒋᐊᖅᑐᖅᑎᑕᐅᔪᖅ − ᒥᑦᔅ. ᑳᒻᐳᓪ   

1- ᓴᖅᑭᑎᓪᓗᒋᑦ ᖃᓄᐃᓕᖓᓕᕐᓂᖏᑦ ᑭᕙᓪᓕᕐᒥ ᐅᒥᖕᒪᐃᑦ.   

2- MX-13−ᒥ ᐊᓯᔾᔨᖁᔭᐅᙱᑦᑐᑦ ᐊᖏᒡᓕᒋᐊᕐᓗᒋᓪᓗ MX-10−ᒥ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 90-ᓂᒃ 95-ᓄᑦ ᐅᒥᖕᒪᖕᓄᑦ, ᐊᓯᔾᔨᙱᑦᑐᖅ ᐱᔪᓐᓇᐅᑎᖏᓐᓄᑦ 

ᑭᒡᓕᖃᖅᑎᑕᐅᙱᑦ ᑕᒪᐃᓐᓄᑦ MX-13 ᐅᕝᕙᓘᓐᓃᑦ MX-10. 

3- ᐃᑲᔪᖅᓱᐃᓂᕐᒧᑦ ᑎᑎᖅᑲᖁᑎᑖᕈᒪᔪᑦ ᐊᕙᑎᓕᕆᔨᒃᑯᑦ ᐊᑐᓕᖁᓯᒪᔭᖏᓐᓂᒃ.  

4- ᐊᐱᖅᑯᑎᒃᓴᑦ/ᐃᓱᒫᓗᑕᐅᔪᑦ ᖃᐅᔨᓴᕈᑕᐅᔪᓄᑦ ᓴᖅᑭᑦᑐᓄᑦ ᐊᒻᒪᓗ/ᐅᕝᕙᓗᓃᑦ 

ᐊᕙᑎᓕᕆᔨᒃᑯᓐᓂᑦ ᐊᐅᓚᑦᑎᔾᔪᑕᐅᔪᓄᑦ ᐊᑐᓕᖁᔭᐅᓯᒪᔪᑦ.   

 

ᐅᖃᐅᓯᐅᔪᑦ: 

ᕼᐃᐅ − ᓂᕕᖓᑖᑦ ᐊᑐᖅᑕᐅᔭᕌᖓᑦ ᑕᒪᕐᒥᐊᓗᒃ ᐊᑐᖅᑕᐅᕙᒃᐹᑦ ᐅᕝᕙᓘᓐᓃᑦ 

ᐊᒥᐊᒃᑯᖃᖃᑦᑕᖅᐸᑦ?  

ᒥᑦᔅ ᑳᒻᐳᓪ − ᓂᕕᖓᑖᓕᒫᑦ ᐊᑐᖅᑕᐅᔪᐃᓐᓇᐅᖅᑰᖅᐸᙱᑦᑐᑦ.  ᒫᓐᓇᐅᔪᖅ ᐊᖑᓇᓱᒃᑕᐅᔪᓂ 

ᐅᑎᖅᑎᕝᕕᐅᑲᑕᒃᑯᑐᒍᑦ ᐅᕙᑦᑎᓐᓄᑦ ᓇᒃᓯᐅᔾᔭᐅᑲᑕᒃᑐᑦ ᓱᓕ ᓇᐃᓴᐅᑎᖃᙱᑦᑐᒍᑦ.  

ᐲᑕ ᒪᓂᖅ − ᓄᓇᓕᖕᓂ ᐊᐅᓪᓚᕈᔾᔨᔨᖃᖔᕈᒪᔪᒍᑦ ᐱᓕᕆᔪᒪᓂᖃᕐᒪᖔᓪᓗ ᐊᐱᕆᓂᐊᖅᐸᕗᑦ. 

ᒥᑦᔅ ᑳᒻᐳᓪ − ᓄᓇᓖᑦ ᐊᖏᕈᑎᖃᕈᑎᒃ ᐊᖏᒡᓕᒋᐊᕈᑎᒥᒃ, ᑐᓐᓂᖅᑯᑎᒋᓇᔭᖅᑕᕗᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ KWB−ᑯᓐᓄᓪᓗ ᓴᓂᕐᕙᑦᑕᐅᓂᐊᕐᓗᑎᒃ ᓂᕕᖓᑖᑦ. 

ᐃᑲᔪᖅᓱᖅᑕᐅᔪᓐᓇᕈᑦᑕ ᑕᖅᑭᐅᑉ ᓄᙳᐊᓄᐊᓚᐅᙱᓐᓂᖓᓂ ᓈᒻᒪᓈᕋᔭᖅᑕᕗᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᑎᓯᐱᕆᒥ ᑲᑎᒪᓂᕆᓂᐊᖅᑕᖏᓐᓄᑦ 

ᓂᕕᖓᑖᖅᑖᖅᓵᓕᔪᓐᓇᕐᓂᐊᕋᔅᓯ.  

ᑲᑎᒪᑎᑦᑎᔨᐅᔪᖅ − ᑐᒃᓯᕋᐅᑏᑦ ᕿᒥᕐᕈᔭᐅᓂᐊᖅᑐᖅ ᐅᖃᐅᓯᐅᓗᓂᓗ 

ᐃᑲᔪᖅᓱᐃᓂᐊᕐᒪᖔᑦᑎᓐᓂᒃ ᐃᓚᒋᐊᕈᑎᓂᒃ ᐋᒃᑲᓘᓐᓃᑦ.  

ᒥᑦᔅ ᑳᒻᐳᓪ − ᑕᒪᓐᓇ ᐱᐅᔪᒻᒪᕆᒃ, ᖃᐅᔨᑎᓐᓂᐊᖅᐸᑎᒍᑦ ᐱᔭᕆᐊᖃᒃᑲᓐᓂᕈᔅᓯ ᑭᓱᑐᐃᓐᓇᒥᒃ, 

ᐊᓕᐊᓇᐃᒋᑦᑎᐊᕋᒃᑯ ᑕᒪᓐᓇ ᐱᓕᕆᐊᕆᔭᐅᓂᖓ ᖃᓂᑦᑐᒃᑯᑦ.  

ᓄᖅᑲᖅᑐᑦ 7:05−ᒧᐊᖅᑎᓪᓗᒍ ᐅᓐᓄᒃᑯᑦ 

 

 

ᐊᖑᓇᓱᒃᑐᓕᕆᔨᒃᑯᑦ ᑕᐅᑐᖃᑎᒌᒃᖢᑎᒃ ᑲᑎᒪᖃᑎᒌᖕᓂᖅ 

ᐊᕐᕕᐊᓂ 

ᐅᒥᖕᒪᐃᑦ ᐅᓂᒃᑲᐅᓯᖏᑦ 

ᑲᑎᒪᓂᐅᑉ ᐅᓪᓗᖓ: ᓯᑎᐱᕆ 24, 2019 

ᐱᒋᐊᕐᕕᖓ: 7:13 

ᐅᐸᒍᑎᔪᑦ:  

- ᒥᑦᔅ ᑳᒻᐳ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᑮᓇᓐ ᓕᓐᑎᐅᓪ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᐋᓐᑐᕆᐊ ᐄᓴᓗᒃ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

- ᑖᒪᔅ ᕼᐃᐊᑕᓛᖅ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

- ᑖᒪᔅ ᐅᓪᓗᕆᐊᖅ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

- ᓵᒻ ᒪᒃᐸ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

- ᓗᐃ ᐊᖓᓕᒃ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

- ᒎᕐᑎ ᑭᓪᓛᐱᒃ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

- ᑕᐃᐸᓇ (ᐊᕐᕕᐊᓂ ᐊᖑᓇᓱᒃᑐᓕᕆᔨᒃᑯᑦ) 

 

ᐅᓂᒃᑲᐅᓯᖃᖅᑐᖅ − ᒥᑦᔅ ᑳᒻᐳᓪ    

1- ᓴᖅᑭᑎᓪᓗᒋᑦ ᖃᓄᐃᓕᖓᓕᕐᓂᖏᑦ ᑭᕙᓪᓕᕐᒥ ᐅᒥᖕᒪᐃᑦ.   

2- MX-13−ᒥ ᐊᓯᔾᔨᖁᔭᐅᙱᑦᑐᑦ ᐊᖏᒡᓕᒋᐊᕐᓗᒋᓪᓗ MX-10−ᒥ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 90-ᓂᒃ 95-ᓄᑦ ᐅᒥᖕᒪᖕᓄᑦ, ᐊᓯᔾᔨᙱᑦᑐᖅ ᐱᔪᓐᓇᐅᑎᖏᓐᓄᑦ 

ᑭᒡᓕᖃᖅᑎᑕᐅᙱᑦ ᑕᒪᐃᓐᓄᑦ MX-13 ᐅᕝᕙᓘᓐᓃᑦ MX-10. 

3- ᐃᑲᔪᖅᓱᐃᓂᕐᒧᑦ ᑎᑎᖅᑲᖁᑎᑖᕈᒪᔪᑦ ᐊᕙᑎᓕᕆᔨᒃᑯᑦ ᐊᑐᓕᖁᓯᒪᔭᖏᓐᓂᒃ.  

4- ᐊᐱᖅᑯᑎᒃᓴᑦ/ᐃᓱᒫᓗᑕᐅᔪᑦ ᖃᐅᔨᓴᕈᑕᐅᔪᓄᑦ ᓴᖅᑭᑦᑐᓄᑦ ᐊᒻᒪᓗ/ᐅᕝᕙᓗᓃᑦ 

ᐊᕙᑎᓕᕆᔨᒃᑯᓐᓂᑦ ᐊᐅᓚᑦᑎᔾᔪᑕᐅᔪᓄᑦ ᐊᑐᓕᖁᔭᐅᓯᒪᔪᑦ.   

 

ᐅᖃᐅᓯᐅᔪᑦ: 

ᑖᒪᔅ ᐅᓪᓗᕆᐊᖅ − ᐃᑲᔪᖅᑐᐃᕗᖓ ᑕᒪᑐᒥᖓ ᑕᑯᔪᒪᒐᒪ ᐅᓄᖅᓯᒋᐊᕐᓂᖏᓐᓂᒃ  ᖃᔅᓯᐅᖕᒪᖔᑦ 

ᐅᒥᖕᒪᐃᑦ ᐊᖑᓇᓱᒃᑕᐅᕙᒃᑐᑦ. 

ᓗᐃ ᐊᖓᓕᒃ − ᑕᒪᓐᓇ ᐅᓄᖅᓯᒋᐊᕐᓂᐅᔪᖅ ᐊᕐᕕᐊᑦᒧᑐᐊᖅ ᑐᕌᖓᕚ? ᐅᕝᕙᓘᓐᓃᑦ 

ᑭᕙᓪᓕᕐᒧᓕᒫᖅ? 

ᒥᑦᔅ ᑳᒻᐳᓪ − ᑕᒪᓐᓇ ᑭᕙᓪᓕᕐᒧᓕᒫᖑᓂᐊᖅᑐᖅ KWB−ᒃᑯᓪᓗ ᑲᒪᒋᔭᖃᕐᓂᐊᖅᖢᑎᒃ 

ᓴᓂᕐᕙᐃᓂᕐᒥᒃ ᓂᕕᖓᑖᓂᒃ. 

ᒍᐊᑎ ᑭᓪᓛᐱᒃ − ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐅᒥᖕᒪᐃᑦ ᖃᓄᕐᓕ ᑕᒪᓐᓇ ᐊᒃᑐᐃᓂᖃᖅᐸ 

ᑐᒃᑐᓂᒃ?  ᐅᓄᖅᑐᑦ ᐃᓄᐃᑦ ᐅᖃᖃᑦᑕᖅᓯᒪᔪᑦ ᑐᒃᑐᐃᑦ ᐅᒥᖕᒪᐃᓪᓗ ᐊᑕᐅᓯᕐᒥ 

ᐃᓂᒦᑦᑐᒪᖃᑦᑕᙱᓐᓂᖏᓐᓂᒃ. 

ᒥᑦᔅ ᑳᒻᐳᓪ − ᐅᒃᐱᕈᓱᒃᑐᒍᑦ ᐊᐅᓚᔾᔭᖕᓂᖏᓐᓂᒃ ᑲᓇᖕᓇᒥ, ᐊᑐᖅᑕᐅᓗᐊᖅᐸᙱᓐᓂᖓ ᑐᒃᑐᓂ, 

ᖃᓄᐃᓐᓇᖅᑐᖃᕋᔭᙱᓐᓂᖓᓂᒃ ᑐᒃᑐᓄᑦ ᐃᓂᒋᔭᖏᓐᓂᒃ.  ᑕᑯᓇᒃᐸᓪᓕᐊᖃᑦᑕᖅᑕᕗᑦ ᐅᒥᖕᒪᐃᑦ 

ᓇᓃᓐᓂᖏᑦ, ᐊᒃᖤᐃᑦ ᒪᓕᒃᐸᓪᓕᐊᖃᑦᑕᖅᑕᖏᑦ.  ᐃᓱᒫᓗᓗᐊᙱᑦᑐᒍᑦ ᒫᓐᓇᐅᔪᖅᒻ ᑐᒃᑐᐃᑦ 

ᐅᓄᕐᓂᖏᓐᓂᒃ ᖃᓄᐃᓗᐊᖅᑰᔨᙱᓐᓂᖓᓄᑦ.  ᐃᓚᖓ ᐅᔾᔨᕆᓗᐊᓚᐅᖅᑕᕗᑦ ᐅᒥᖕᒪᐃᑦ 

ᑲᑎᙵᓂᖏᓐᓂᒃ ᐅᑭᐅᖅᑕᖅᑐᒥ ᓄᕐᕋᖃᐅᓗᐊᕐᓂᖏᓐᓂᒃ ᐅᓄᕐᓂᖏᓪᓗ 

ᐱᕈᖅᐸᓪᓕᐊᑐᐃᓐᓇᖅᖢᑎᒃ.  ᖃᐅᔨᒪᙱᑦᑐᒍᑦ ᖃᓄᖅ ᑕᒪᓐᓇ ᑐᑭᖃᕋᔭᕐᒪᖔᑦ 

ᐱᕈᖅᐸᓪᓕᐊᑐᐃᓐᓇᕈᑎᒃ ᖄᖏᖅᑕᖃᑦᑕᐅᑎᓯᒪᓗᑎᒃ ᑐᒃᑐᐃᑦ ᓇᔪᖅᐸᒃᑕᖏᓐᓂᒃ.  

ᐅᑎᑲᑕᖕᓂᐊᖅᑐᒍᑦ ᓄᓇᓕᖕᓄᑦ ᔭᓄᐊᕆᒥ, ᐃᓚᖃ ᐊᐱᖁᑕᐅᓂᐊᖅᑐᖅ ᐊᐱᖅᓱᕐᓂᕐᒧᑦ 

ᑲᑎᒪᓂᐅᔪᓂ ᐊᖏᒡᓕᒋᐊᖅᑎᑦᑎᓂᕐᒥᒃ ᐳᓴᓐᑎᖏᓐᓂᒃ ᐊᖑᓇᓱᒃᑕᐅᔪᓐᓇᖅᑐᑦ ᐅᐊᖕᓇᖅᐸᓯᐊᓂ 

ᐊᖑᓇᓱᒃᑕᐅᕙᒃᑐᓂ ᐊᖏᒡᓕᒋᐊᓗᐊᖁᔨᔾᔮᙱᓐᓇᓱᒋᔭᐅᓂᖓᓄᑦ ᐅᒥᖕᒪᖕᓂᒃ ᐃᓱᒫᓘᑕᐅᔪᓂ 

ᓇᓗᓇᐃᖅᓯᒪᔭᕐᓂᒃ. 

ᑖᒪᔅ ᕼᐃᐊᑕᓛᖅ − ᖃᐅᔨᒪᔪᐃᓐᓇᐅᔪᒍᑦ ᑐᒃᑐᐃᑦ ᓄᕐᕋᖃᕐᕕᖏᓐᓂᒃ ᖃᒪᓂᕐᔪᐊᕐᒧᑦ.  

ᖃᐅᔨᒪᕕᓰ ᓇᒥ ᐅᒥᖕᒪᐃᑦ ᓄᕐᕋᖃᕐᕕᖃᕐᒪᖔᖏᓐᓂᒃ?  ᖃᒪᓂᕐᔪᐊᖅ ᖃᓂᒋᔮᓂᐅᖅᑰᖅᑐᖅ, 

ᐅᕝᕙᓘᓐᓃᑦ ᖃᒪᓂᑦᑐᐊᕐᒥ?  ᖃᓄᖅ ᐊᖏᒡᓕᑎᒋᕙᒃᐸᑦ ᑲᑎᙵᔪᑦ? ᖃᖓ ᑎᑎᖅᑲᕐᒥ 

ᐱᔭᕆᐊᖃᕋᔭᖅᐱᑦ? 

ᒥᑦᔅ ᑳᒻᐳᓪ − ᒪᓕᒡᓗᑕ ᑕᑯᓚᐅᖅᑕᑦᑎᓐᓂᒃ, ᐅᒥᖕᒪᐃᑦ ᓄᕐᕋᖏᑦ ᓇᓂᑐᐃᓐᓇᖅ 

ᕿᒥᕆᔭᐅᖃᑦᑕᕐᓂᖏᑦ ᓂᕈᐊᕆᔭᖃᖃᑦᑕᕋᓗᐊᖅᑎᓪᓗᒋᑦ ᐃᖏᕐᕋᓂᖏᓐᓂᒃ 

ᓄᕐᕋᓕᐅᖅᐸᓪᓕᐊᓕᖅᑎᓪᓗᒋᑦ.  ᐅᒥᖕᒪᐃᑦ ᓄᒃᑕᕈᓐᓇᖅᑐᑦ ᐅᖓᓯᒃᑐᒧᑦ ᑭᓯᐊᓂ 60km 

ᐅᖓᓯᒃᑎᒋᔪᒥ ᐃᓗᐊᓃᒐᔪᒃᑐᑦ.  ᓂᕆᕙᒃᑐᑦ, ᓄᓕᐊᖅᐸᒃᑐᑦ, ᐃᕐᓂᐅᖅᐸᒃᖢᑎᒡᓗ ᐊᕐᕌᒍᑕᒫᑦ 

ᐊᑐᖅᐸᒃᑕᖏᑦ.   

ᐊᖏᓛᑦᑎᐊᖅ ᑕᑯᓯᒪᔭᓐᓂᒃ 120−ᐅᓪᓗᑎᒃ ᔭᓄᐊᕆᒥ/ᕖᕝᕗᐊᕆᒥ.  ᐅᐱᕐᖔᒃᑯᑦ 

ᐊᐅᒃᐸᓪᓕᐊᓕᖅᑎᓪᓗᒍ ᓄᒃᑕᖅᐸᓪᓕᐊᓕᖅᐸᒃᑐᑦ ᓂᕈᑐᓂᖅᓴᓄᑦ ᓇᔪᖅᐸᒃᑕᖏᓐᓄᑦ 

ᐅᓄᙱᓐᓂᖅᓴᐅᕙᒃᖢᑎᒡᓗ.  ᑲᑎᙵᖃᑦᑕᕋᓱᒋᔭᕗᑦ ᐅᑭᐅᒃᑯᑦ ᐅᓄᕈᓘᔭᖅᖢᑎᒃ 

ᐊᒡᒐᑦᑎᐊᕐᓇᕐᓂᖅᓴᐅᓂᖓᓄᑦ ᐊᐳᒻᒥᒃ ᓂᓚᖕᒥᓪᓗ ᓂᕿᑖᕋᓱᒡᓗᑎᒃ.   

ᑎᑎᖅᑲᖁᑎᑖᕋᓱᒃᑲᓗᐊᖅᑐᒍᑦ ᑕᖅᑭᖅ ᓄᖑᓚᐅᙱᓐᓂᖓᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐃᓱᒪᓕᐅᕆᓂᕐᒧᑦ ᑐᒃᓯᕋᐅᑎᖏᓐᓂᒃ ᑲᑎᖅᓱᐃᓂᐊᕋᑦᑕ ᑲᑎᒪᒋᐊᓚᐅᙱᓐᓂᖏᓐᓂᒃ 

ᑎᓯᐱᕆᒥ.  ᐱᓇᓱᐊᕈᒪᔾᔪᑎᓄᑦ ᒪᑐᕕᒃᓴᓕᒃ ᐅᑐᐱᕆᐅᑉ ᕿᑎᖅᐸᓯᐊᓂ.  

ᑖᒪᔅ ᕼᐃᐊᑕᓛᖅ - ᐊᒃᓲᓐ ᒥᑦᔅ ᑐᓂᓂᐊᖅᐸᒋᑦ ᑎᑎᖅᑲᕐᒥᑦ ᐃᑲᔪᖅᓱᐃᔪᒥᒃ, ᖃᓄᐃᙱᑦᑐᖅ.  

ᒍᐊᑎ ᑭᓪᓛᐱᒃ − ᐱᖁᔨᕗᖔᕈᑎᓕᐅᕐᓂᖃᖁᔨᕗᖓ ᓂᕈᐊᕐᓗᑕ ᑎᑎᖅᑲᕐᒥᒃ ᐃᑲᔪᖅᓱᐃᔪᒥᒃ 

ᒫᓐᓇ.  

ᐱᖁᔨᕗᖔᕈᑎ ᐅᓄᖅᓯᒋᐊᖅᑎᑦᑎᓂᕐᒧᑦ 90-ᓂᒃ 95-ᓄᑦ MX 10-ᒥ ᐅᒥᖕᒪᖕᓂᒃ, ᑲᔪᓯᔪᖅ  

ᑖᒪᔅ ᕼᐃᐊᑕᓛᖅ − ᐅᔾᔨᕈᓱᖕᒥᔪᒍᑦ ᐊᒃᖤᐃᑦ ᐅᓄᖅᓯᕙᓪᓕᐊᓂᖏᓐᓂᒃᑕᐅᖅ.  

 

ᓄᖅᑲᖅᑐᑦ 7:47−ᒧᐊᖅᑎᓪᓗᒍ ᐅᓐᓄᒃᑯᑦ  

 

 

ᐊᖑᓇᓱᒃᑐᓕᕆᔨᒃᑯᑦ ᐅᖄᓚᐅᑎᒃᑯᑦ ᑲᑎᒪᓂᖓᑦ ᑲᖏᖅᖠᓂᕐᒥ 

ᐅᒥᖕᒪᐃᑦ ᐅᓂᒃᑲᐅᓯᖏᑦ 

ᑲᑎᒪᓂᐅᑉ ᐅᓪᓗᖓ: ᓯᑎᐱᕆ 25, 2019 

ᐱᒋᐊᕐᕕᖓ: 6:37 

ᐅᐸᒍᑎᔪᑦ:  

- ᒥᑦᔅ ᑳᒻᐳ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ)  

- ᑮᓇᓐ ᓕᓐᑎᐅᓪ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᒃᓖᑕᓐ ᑕᕐᑕᖅ (ᑲᖏᖅᖠᓂᕐᒥ ᐊᖑᓇᓱᒃᑐᓕᕆᔨᒃᑯᑦ) 

- ᐳᕋᐃᔭᓐ ᓯᒎᕐᑦᓴᓐ (ᑲᖏᖅᖠᓂᕐᒥ ᐊᖑᓇᓱᒃᑐᓕᕆᔨᒃᑯᑦ) 

 

ᐅᓂᒃᑲᐅᓯᖃᖅᑐᖅ − ᒥᑦᔅ ᑳᒻᐳᓪ    

1- ᓴᖅᑭᑎᓪᓗᒋᑦ ᖃᓄᐃᓕᖓᓕᕐᓂᖏᑦ ᑭᕙᓪᓕᕐᒥ ᐅᒥᖕᒪᐃᑦ.   

2- MX-13−ᒥ ᐊᓯᔾᔨᖁᔭᐅᙱᑦᑐᑦ ᐊᖏᒡᓕᒋᐊᕐᓗᒋᓪᓗ MX-10−ᒥ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 90-ᓂᒃ 95-ᓄᑦ ᐅᒥᖕᒪᖕᓄᑦ, ᐊᓯᔾᔨᙱᑦᑐᖅ ᐱᔪᓐᓇᐅᑎᖏᓐᓄᑦ 

ᑭᒡᓕᖃᖅᑎᑕᐅᙱᑦ ᑕᒪᐃᓐᓄᑦ MX-13 ᐅᕝᕙᓘᓐᓃᑦ MX-10. 



ᐅᖃᖃᑎᒌᖕᓂᕐᒧᑦ ᓇᐃᓈᖅᓯᒪᔪᖅ ᐅᓂᒃᑳᖅ - ᑭᕙᓪᓕᕐᒥ ᐅᒥᖕᒪᐃᑦ  ᒪᒃᐱᖅᑐᒐᖅ 10 of 16 

3- ᐃᑲᔪᖅᓱᐃᓂᕐᒧᑦ ᑎᑎᖅᑲᖁᑎᑖᕈᒪᔪᑦ ᐊᕙᑎᓕᕆᔨᒃᑯᑦ ᐊᑐᓕᖁᓯᒪᔭᖏᓐᓂᒃ.  

4- ᐊᐱᖅᑯᑎᒃᓴᑦ/ᐃᓱᒫᓗᑕᐅᔪᑦ ᖃᐅᔨᓴᕈᑕᐅᔪᓄᑦ ᓴᖅᑭᑦᑐᓄᑦ ᐊᒻᒪᓗ/ᐅᕝᕙᓗᓃᑦ 

ᐊᕙᑎᓕᕆᔨᒃᑯᓐᓂᑦ ᐊᐅᓚᑦᑎᔾᔪᑕᐅᔪᓄᑦ ᐊᑐᓕᖁᔭᐅᓯᒪᔪᑦ.   

 

ᐅᖃᐅᓯᐅᔪᑦ: 

ᐳᕋᐃᔭᓐ ᓯᒎᑦᓴᓐ − ᐊᖏᒡᓕᒋᐊᖃᑕᐅᖁᔨᕖᑦ ᕿᑎᖅᐸᓯᖕᒧᑦᑕᐅᖅ? 

ᒥᑦᔅ ᑳᒻᐳᓪ − ᐋᒃᑲ ᐊᑐᖁᔨᑐᐃᓐᓇᖅᑐᒍᑦ ᓂᕐᔪᑎᑦ ᐱᔭᐅᔪᓐᓇᕐᓂᖏᓐᓂᒃ ᓄᖅᑲᑕᕐᕕᖕᒥ 

ᐊᓯᔾᔨᕐᓂᕐᒥᒃ ᐅᑭᐅᖅᑕᖅᑐᒥ ᑲᑎᓯᒪᔪᓄᑐᐊᖅ.   ᐊᓯᔾᔩᖁᔨᙱᑦᑐᒍᑦ ᐅᐊᖕᓇᖅᐸᓯᐊᓂ 

ᐅᒥᖕᒪᖕᓂᒃ (MX-13−ᒥ) 2010−ᒥ 2016−ᒥᓗ ᖃᐅᔨᓴᖅᑕᐅᓂᖏᑦᑕ ᒥᒃᓴᐅᓯᖅᓯᒪᓂᖏᑦ 

ᓇᓗᓇᐃᖅᓯᓯᒪᔪᑦ ᐊᓯᔾᔨᙱᓐᓂᖏᓐᓂᒃ ᖃᓄᖅ ᐅᓄᖅᑎᒋᓂᖏᓐᓂᒃ ᐅᖃᖅᓯᒪᔪᑦ 

ᓂᕐᔪᑎᐅᖃᑎᒌᑦ ᐊᓯᔾᔨᖅᐸᓪᓕᐊᙱᓐᓂᖏᓐᓂᒃ. 

ᒃᓖᑕᓐ ᑕᕐᑕᖅ − ᑭᐅᕐᓘᑎᖅᑕᐅᓚᐅᖅᓯᒪᕕᓰ ᐊᓯᖏᓐᓂᑦ ᐊᖑᓇᓱᒃᑐᓕᕆᔨᓂᒃ ᐱᔾᔪᑎᖃᖅᖢᑎᒃ 

ᐊᑐᓕᖁᔨᓯᒪᔭᕐᓂᒃ?  

ᒥᑦᔅ ᑳᒻᐳᓪ − ᐋᒃᑲ ᑕᐃᒪᐃᑕᐅᓚᐅᙱᑦᑐᒍᑦ, ᓇᐅᔮᕐᒥᐅᑦ ᐊᑐᐃᓐᓇᐅᑎᑦᑎᐊᓂᓚᐅᖅᑐᑦ 

ᐃᑲᔪᖅᓱᐃᓂᕐᒧᑦ ᑎᑎᖅᑲᕐᒥᒃ ᐊᕐᕕᐊᕐᒥᐅᓪᓗ ᐱᖁᔨᕗᖔᕈᑎᓕᐅᓚᐅᖅᑐᑦ ᐱᕝᕕᐅᓪᓗᑎᒃ 

ᑕᒪᒃᑭᖅᑐᒥ ᐃᑲᔪᖅᓱᐃᓂᕐᒥᒃ ᓂᕐᔪᑎᑦ ᐱᔭᐅᔪᓐᓇᕐᓂᖏᓐᓄᑦ ᓄᖅᑲᑕᕐᕕᓕᖕᓄᑦ ᐊᓯᔾᔨᕐᓂᕐᒥᒃ.  

ᐳᕋᐃᔭᓐ ᓯᒎᑦᓴᓐ − ᐊᐱᖅᑯᑎᒃᓴᖃᙱᓐᓂᑦᑎᓐᓄᑦ ᐃᓱᒫᓗᑎᖃᙱᓐᓂᑦᑎᓐᓄᓪᓗ ᐱᔾᔪᑎᖃᖅᖢᓂ 

ᐊᑐᓕᖁᔨᓯᒪᔭᕐᓂᒃ ᐃᑲᔪᖅᓱᑐᐃᓐᓇᕐᓂᐊᖅᑰᓕᖅᑕᕗᑦ.  

 

ᓄᖅᑲᖅᑐᑦ 7:47−ᒧᐊᖅᑎᓪᓗᒍ ᐅᓐᓄᒃᑯᑦ  

 

ᐊᖑᓇᓱᒃᑐᓕᕆᔨᒃᑯᑦ ᐅᖄᓚᐅᑎᒃᑯᑦ ᑲᑎᒪᓂᖓᑦ ᓴᓪᓕᕐᒥ 

ᐅᒥᖕᒪᐃᑦ ᐅᓂᒃᑲᐅᓯᖏᑦ 

ᑲᑎᒪᓂᐅᑉ ᐅᓪᓗᖓ: ᓯᑎᐱᕆ 26, 2019 

ᐱᒋᐊᕐᕕᖓ: 7:20 

ᐅᐸᒍᑎᔪᑦ:  

- ᒥᑦᔅ ᑳᒻᐳ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᑮᓇᓐ ᓕᓐᑎᐅᓪ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᓴᓪᓕᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

 

 

ᐅᓂᒃᑲᐅᓯᖃᖅᑐᖅ − ᒥᑦᔅ ᑳᒻᐳᓪ    

1- ᓴᖅᑭᑎᓪᓗᒋᑦ ᖃᓄᐃᓕᖓᓕᕐᓂᖏᑦ ᑭᕙᓪᓕᕐᒥ ᐅᒥᖕᒪᐃᑦ.   

2- MX-13−ᒥ ᐊᓯᔾᔨᖁᔭᐅᙱᑦᑐᑦ ᐊᖏᒡᓕᒋᐊᕐᓗᒋᓪᓗ MX-10−ᒥ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 90-ᓂᒃ 95-ᓄᑦ ᐅᒥᖕᒪᖕᓄᑦ, ᐊᓯᔾᔨᙱᑦᑐᖅ ᐱᔪᓐᓇᐅᑎᖏᓐᓄᑦ 

ᑭᒡᓕᖃᖅᑎᑕᐅᙱᑦ ᑕᒪᐃᓐᓄᑦ MX-13 ᐅᕝᕙᓘᓐᓃᑦ MX-10. 

3- ᐃᑲᔪᖅᓱᐃᓂᕐᒧᑦ ᑎᑎᖅᑲᖁᑎᑖᕈᒪᔪᑦ ᐊᕙᑎᓕᕆᔨᒃᑯᑦ ᐊᑐᓕᖁᓯᒪᔭᖏᓐᓂᒃ.  

4- ᐊᐱᖅᑯᑎᒃᓴᑦ/ᐃᓱᒫᓗᑕᐅᔪᑦ ᖃᐅᔨᓴᕈᑕᐅᔪᓄᑦ ᓴᖅᑭᑦᑐᓄᑦ ᐊᒻᒪᓗ/ᐅᕝᕙᓗᓃᑦ 

ᐊᕙᑎᓕᕆᔨᒃᑯᓐᓂᑦ ᐊᐅᓚᑦᑎᔾᔪᑕᐅᔪᓄᑦ ᐊᑐᓕᖁᔭᐅᓯᒪᔪᑦ.   

 

 

ᐅᖃᐅᓯᐅᔪᑦ: 

ᒨᓯᓯ ᓇᑯᓛᖅ − ᑕᒡᕙᓂ ᓴᓪᓕᕐᒥ ᐱᐊᓂᓚᐅᙱᑕᕗᑦ ᓂᕕᖓᑖᓕᒫᑦ ᐱᓯᒪᔭᕗᑦ, 

ᓂᐅᕐᕈᑎᖃᕈᓐᓇᖅᐱᑖ ᓂᕿᓂᒃ ᑲᖏᖅᖠᓂᕐᒥ ᓂᕿᑖᕐᕕᖕᒧᑦ?  

ᒥᑦᔅ ᑳᒻᐳᓪ − ᐊᐱᕆᕙᒌᕈᓐᓇᖅᑕᑎᑦ ᓂᐅᕕᕈᒪᓇᔭᕐᒪᖔᑦ ᐊᖑᓇᓱᒃᑕᐅᓯᒪᔪᓂ 

ᓴᓂᕐᕙᒡᕕᐅᓯᒪᔭᕐᓂᒃ, ᑭᓯᐊᓂ ᐄ ᑕᐃᒪᐃᓕᐅᕈᓐᓇᖅᑐᑎᑦ.    ᓂᐅᕕᐊᒃᓴᕆᔪᓐᓇᕐᒥᔭᑎᑦ 

ᓂᕕᖓᑖᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓲᓄᑦ/ᓄᓇᒧᙵᐅᔾᔨᔨᓄᑦ ᕿᓂᒡᒍᓂᖏᓐᓄᑦ ᓂᕕᖓᑖᓂᒃ.  

ᑐᒃᓯᕋᐅᑎᓕᐅᕆᐊᖃᕋᔭᖅᑐᓯ ᐊᖑᓇᓱᒃᑐᓕᕆᔨᒃᑯᓐᓄᑦ ᐱᓯᒪᔪᓄᑦ ᓂᕕᖓᑖᓂᒃ ᓇᓗᓇᐃᖅᓯᒪᔪᓄᑦ 

ᐊᐅᓚᑦᑎᔾᔪᑕᐅᓂᐊᖅᑐᓄᑦ ᖃᐅᔨᒪᔭᕆᐊᖃᕐᓂᖏᓐᓄᑦ ᑭᒃᑯᓐᓂᒃ ᐊᖑᓇᓱᒡᕕᐅᖕᒪᖔᖏᓐᓂᒃ 

ᐃᓂᒋᔭᖓᓂ.  ᑕᒪᓐᓇ ᓴᖅᑭᑦᑐᓐᓇᕋᔭᖅᑕᑦ ᑭᖑᓪᓕᕐᒥ KWB−ᒃᑯᑦ ᑲᑎᒪᓂᖃᓕᕐᓂᕈᑎᒃ. 

ᒨᓯᓯ ᓇᑯᓛᖅ − ᑲᑎᒪᓂᖃᓚᐅᖅᓯᒪᔪᒍᑦ KWB−ᒃᑯᓐᓂᑦ ᑲᖏᖅᖠᓂᕐᒥ ᐅᓄᙱᑦᑐᓂᑦ 

ᓂᕕᖓᑖᖅᑖᓚᐅᖅᓯᒪᔪᒍᑦ KWB-ᒃᑯᓐᓂᑦ, ᐅᖃᓚᐅᖅᑐᑦ ᓂᐅᕐᕈᑎᖃᕆᐊᖃᙱᓐᓂᑦᑎᓐᓂᒃ 

ᓂᕕᖓᑖᓂᒃ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓲᓄᑦ.  

ᒥᑦᔅ ᑳᒻᐳᓪ − ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑐᖓ, ᓲᖃᐃᒻᒪ ᑐᑭᓯᓂᕆᓚᐅᖅᑕᕋ 

ᓂᐅᕐᕈᑎᖃᕈᓐᓇᕐᓂᕐᒥᒃ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓲᓄᑦ.  

ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᔨ − ᐱᓕᕆᐊᖃᖅᑐᖃᕈᓐᓇᖅᐹ ᑕᓪᓕᒪᑦ ᐅᖓᑖᓂ 

ᓂᕕᖓᑖᖃᕐᓂᕐᒥᒃ?  

ᒥᑦᔅ ᑳᒻᐳᓪ − ᐱᓕᕆᐊᕆᕙᓪᓕᐊᔭᕗᑦ ᒥᒃᓴᐅᓯᖅᑕᐅᓯᒪᔪᑦ ᑲᑎᑉᐸᓪᓕᐊᓇᓱᒃᖢᒋᑦ ᐱᐊᓂᒃᑕᐅᒍᓂ 

ᐊᖏᒡᓕᒋᐊᒃᑲᓐᓂᕈᓐᓇᕋᔭᖅᑕᕗᑦ. ᐊᒥᓱᐊᓗᖕᓂᒃ ᐱᑕᖃᕆᐊᖃᖅᐳᖅ ᐊᓯᔾᔨᖅᓯᒪᓕᖅᑐᓂᒃ 

ᐅᓄᖅᓯᒋᐊᕈᒪᓪᓗᒍ ᖃᔅᓯᕌᕐᓂᕆᔭᐅᕙᒃᑐᖅ ᑭᓯᐊᓂ ᓄᕐᕋᖅᑕᖃᑦᑎᐊᓚᐅᕐᓂᖓᓄᑦ 

ᐋᖅᑭᒃᓯᒪᓕᖅᑎᑦᑎᓚᐅᖅᐳᒍᑦ ᖁᐊᖅᓵᕐᓇᙱᓐᓂᖓᓂᒃ ᐅᓄᖅᓯᒋᐊᖅᑎᑦᑎᓂᐊᕐᓗᓂ ᑕᓪᓕᒪᓂᒃ.   

ᑲᖏᖅᖠᓂᕐᒥ ᐊᖏᒡᓕᒋᐊᖁᔨᖕᒥᔪᑦᑕᐅᖅ. ᐱᓕᕆᐊᕆᑲᓚᐅᕐᓂᐊᖅᑕᕗᑦ ᑕᓪᓕᒪᓂᒃ 

ᒫᓐᓇᐅᓂᖓᓂᒃ ᑭᓯᐊᓂ ᐊᖏᒡᓕᒋᐊᕋᓱᖕᓂᐊᖅᑕᕗᑦ ᒫᔾᔨᒥ. ᑲᑎᖅᓱᖅᐸᓪᓕᐊᒍᑦᑎᒍᑦ 

ᖃᔅᓯᐅᓂᖏᑦ 5% ᑕᓪᓕᒪᑦ ᐅᖓᑖᓃᓕᑐᐃᓐᓇᕆᐊᖃᖅᑐᖅ ᓂᕐᔪᑎᑦ ᐊᖏᒡᓕᒋᐊᖅᑎᓐᓇᔭᖅᑕᖓ. 

ᐅᒥᖕᒪᐃᑦ ᐅᓄᕐᓂᖏᑦ ᐱᐅᔪᑦ ᖃᓄᐃᙱᑦᑎᐊᖅᑰᔨᓪᓗᑎᒡᓗ.  

ᐳᓚᕋᕐᓂᐊᖅᑐᒍᑦ ᓄᓇᓕᓕᒫᓄᑦ ᔮᓄᐊᕆᒥ ᕖᕝᕗᐊᕆᒥᓗ.  

 

ᓄᖅᑲᖅᑐᑦ 7: 40 

 

 

ᐊᖑᓇᓱᒃᑐᓕᕆᔨᒃᑯᑦ ᐅᖄᓚᐅᑎᒃᑯᑦ ᑲᑎᒪᓂᖓᑦ ᑎᑭᕋᕐᔪᐊᕐᒥ 

ᐅᒥᖕᒪᐃᑦ ᐅᓂᒃᑲᐅᓯᖏᑦ 

ᑲᑎᒪᓂᐅᑉ ᐅᓪᓗᖓ: ᓯᑎᐱᕆ 30, 2019 

ᐱᒋᐊᕐᕕᖓ: 6:58−ᒥᑦ 7:01−ᒧᑦ 

 

ᐅᐸᒍᑎᔪᑦ:  

- ᒥᑦᔅ ᑳᒻᐳ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᑮᓇᓐ ᓕᓐᑎᐅᓪ (ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ) 

- ᕕᒃᑑᕆᐊ (ᑎᑭᕋᕐᔪᐊᕐᒥ ᐊᖑᓇᓱᒃᑐᓕᕆᔨᒃᑯᑦ) 

ᐅᓂᒃᑲᐅᓯᖃᖅᑐᖅ − ᒥᑦᔅ ᑳᒻᐳᓪ    

1- ᓴᖅᑭᑎᓪᓗᒋᑦ ᖃᓄᐃᓕᖓᓕᕐᓂᖏᑦ ᑭᕙᓪᓕᕐᒥ ᐅᒥᖕᒪᐃᑦ.   

2- MX-13−ᒥ ᐊᓯᔾᔨᖁᔭᐅᙱᑦᑐᑦ ᐊᖏᒡᓕᒋᐊᕐᓗᒋᓪᓗ MX-10−ᒥ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 90-ᓂᒃ 95-ᓄᑦ ᐅᒥᖕᒪᖕᓄᑦ, ᐊᓯᔾᔨᙱᑦᑐᖅ ᐱᔪᓐᓇᐅᑎᖏᓐᓄᑦ 

ᑭᒡᓕᖃᖅᑎᑕᐅᙱᑦ ᑕᒪᐃᓐᓄᑦ MX-13 ᐅᕝᕙᓘᓐᓃᑦ MX-10. 

3- ᐃᑲᔪᖅᓱᐃᓂᕐᒧᑦ ᑎᑎᖅᑲᖁᑎᑖᕈᒪᔪᑦ ᐊᕙᑎᓕᕆᔨᒃᑯᑦ ᐊᑐᓕᖁᓯᒪᔭᖏᓐᓂᒃ.  

4- ᐊᐱᖅᑯᑎᒃᓴᑦ/ᐃᓱᒫᓗᑕᐅᔪᑦ ᖃᐅᔨᓴᕈᑕᐅᔪᓄᑦ ᓴᖅᑭᑦᑐᓄᑦ ᐊᒻᒪᓗ/ᐅᕝᕙᓗᓃᑦ 

ᐊᕙᑎᓕᕆᔨᒃᑯᓐᓂᑦ ᐊᐅᓚᑦᑎᔾᔪᑕᐅᔪᓄᑦ ᐊᑐᓕᖁᔭᐅᓯᒪᔪᑦ.   

 

ᐅᖃᐅᓯᐅᔪᑦ: 

ᐅᖃᖃᑎᒌᖕᓂᖃᓚᐅᖅᑐᑦ ᑎᑎᕋᖅᑎ ᑮᓇᐅᔭᓕᕆᔨᒥᑦ ᑭᓯᐊᓂ ᐊᓯᖏᓐᓂᒃ ᑲᑎᒪᔨᓂᒃ 

ᓴᖅᑭᑦᑐᖃᓚᐅᙱᑦᑐᖅ ᑲᑎᒪᓂᐅᔪᒧᑦ.  ᕕᒃᑑᕆᐊ ᐅᖃᖅᑲᐅᔪᖅ ᑕᒪᓐᓇ ᑐᓴᐅᒪᔾᔪᑎᒃᓴᖅ 

ᑐᓐᓂᖅᑯᑎᒋᓂᐊᕐᓂᕋᖅᖢᓂᐅᒃ ᑲᑎᒪᔨᖏᓐᓄᑦ ᐱᔪᒪᓗᓂᓗ ᑎᑎᖅᑲᕐᒥᒃ ᐃᑲᔪᖅᓱᐃᔪᒥᒃ ᓄᓇᕗᑦ 

ᒐᕙᒪᖓᓂ ᐊᑐᓕᖁᔭᐅᓯᒪᔪᓂ. 

ᐅᐃᒍᖓ 1: ᐃᑲᔪᖅᑐᐃᓂᕐᒧᑦ ᑎᑎᖅᑲᑦ: 

